
EA XUNTA
8 DE GALICIA

CONVENIO DE COLABORACION ENTRE A AXENCIA TURISMO DE GALICIA,
O CONCELLO DE VERIN E ABANCA CORPORACION BANCARIA S.A. PARA A
CELEBRACION DO ENTROIDO 2022

MEMORIA XUSTIFICATIVA

O xerente de Turismo de Galicia

DECLARA:

Que esta Axencia Turismo de Galicia formalizou co concello de Xinzo de Limia o
instrumento convencional arriba referido por un periodo de vixencia que abrangue

dende a data da sUa sinatura ata o 31 de decembro de 2022.

Que o instrumento convencional ten por obxecto establecer o marco de colaboracion
entre Axencia Turismo de Galicia e o Concello, para o apoio a celebracion do Entroido
2022.

Que existe converxencia de intereses entre as entidades asinantes en orden a

consecucidon obxecto referido.

TURISMO DE GALICIA
VICEPRESIDENCIA PRIMEIRA

E CONSELLERIA DE PRESIDENCIA,
XUSTIZA E TURISMO

Estrada Santiago Noia, km 3 (A Barcia)
15897 Santiago de Compostela
turismo.gal

Que o instrumento convencional que se pretende asinar se fundamenta no

seguinte:

Primeiro.- A Axencia Turismo de Galicia, sequndo o Decreto 196/2012, do 27 de
setembro, polo que se crea a Axencia de Turismo de Galicia e se aproban os seus
estatutos, ten como obxectivo, impulsar, coordinar e xestionar a politica
autondmica en materia de turismo e, en especial, a promocion e a ordenacién do
turismo dentro da comunidade. Asi mesmo, e de conformidade co disposto no
artigo 9 dos seus estatutos, para o cumprimento dos devanditos obxectivos
correspondelle a direccidn e coordinacion das actuacions que poidan ter incidencia

en materia de turismo.

Segundo.- Que a Lei 7/2011, do 7 de outubro, do turismo de Galicia, establece no seu
artigo 93, baixo a rubrica de festas de interese turistico de Galicia, que a
Administracién da Xunta podera declarar festas de interese turistico de Galicia
aquelas manifestacions que supofan unha valorizaciéon da cultura e as tradicions

populares e tefian unha especial importancia como atractivo turistico.

Estas festas de interese turistico de Galicia poden obter cumprindo os requisitos
establecidos na normativa estatal de aplicacién, a declaracion de festas de interese

turistico nacional e internacional.

O apoio as festas de interese turistico é unha das liflas estratéxicas de traballo de
Turismo de Galicia por considerar este tipo de eventos como un elemento esencial
para ou desenvolvemento turistico de Galicia non que atinxe a divulgacién da oferta
turistica galega vinculada aos extraordinarios recursos turisticos deste pais e

impulsando asi a mellora econémica do sector.

Terceiro.- O concello de Xinzo de Limia ten competencias en materia de turismo,
de acordo co disposto no artigo 25.2.h) da Lei 7/1985, do 2 de abril, reguladora das

bases do réxime local, posto en relacidon coa Lei 7/2011, do 27 de outubro, do

turismo de Galicia, no exercicio das cales desenvolve diversas actuaciéns entre as

que cabe destacar a celebracién do Entroido 2022.

Cuarto.- A celebracién do Entroido en Verin foi paralelo 3as circunstancias
histéricas e politicas do pais ao longo do tempo. E esta unha festa na que os

distintos ritos e cerimonias mesturan o relixioso e o pagan.

Os “cigarrons” son os protagonistas do Entroido. Fan a sta aparicion na vila o
Domingo Corredoiro, o anterior ao Domingo de Entroido tras as misas da mania,
saudando aos fregueses e enchendo o ambiente de maxia e excitaciéon coas suas
danzas e o son enxordecedor das suas chocas, camifian sempre brincando e

meneando as chocas, sacudindo o latego quen se cruza no seu camifio.

A lenda describe ao Cigarrén coma un cobrador de impostos e como levantador da
caza dos Condes de Monterrei, sefiores dos vales de Verin no antigo réxime. A sua
orixe real segue a ser unha incégnita indescifrable para aqueles investigadores que

pretenden desvelar o seu pasado.

O Entroido de Verin converteuse nunha referencia imprescindible e nunha cita
ineludible no calendario de festas da Comunidade Auténoma de Galicia, acadando o
recofiecemento de declaracién de Festa de Interese Turistico Nacional no ano
2009.

Ao longo da sua exitosa historia, este evento soubo manter as suas sinais de
identidade e revitalizar e incrementar a sta repercusion turistica, entre as que cabe

sinalar:

Mdscaras de grande atractivo estético e visual e inesperadas manifestacidns
parateatrais fondense nun incomparable ambiente de festa popular, no que o
colorido dos disfraces se mestura co branco da farifa e o negro dos lumes
pirotécnicos. Rlas e prazas acollen ata altas horas da madrugada unha festa
multitudinaria na que se presenta unha eclosion de creatividade e alegria. Tratase
dunha festa protagonizada pola cidadania, onde se fomentan os valores de respeto
e admiracion cara a sua principal figura ,0 Cigarrdn, ademais de integrar a todos os

visitantes.

Tras a primeira saida dos cigarréns, arranca o Entroido que continda co Xoves de
Compadres e a queima do "Maragato”. O Sdbado de Corredoiro celébrase un baile
para os residentes no asilo da localidade e xa o Domingo de Corredoiro ten lugar o
saudo dos cigarrons a saida destes, seqguido dun pregén a mediodia e dunha comida
popular, para rematar cun baile vespertino, onde se lle cede o protagonismo aos

maiores.

O Desfile Infantil convértese no preludio do Xoves de Comadres, xornada na que
miles de mulleres disfrazadas se rednen en ceas colectivas e se dirixen, a media
noite, a San Lazaro na procesion "Da vela e das sabas brancas" para recibir a Raifia e
Don Carnal, e escoitar o pregoén, que pon punto e seguido as longas noites de festa
no Entroido de Verin. Xa o Venres de Compadreo, o Capuchdn e a Mascarita seran
os Unicos uniformes que portardan os asistentes ao percorrido polas distintas
estaciéns e posterior baile. O Sabado de Entroido, tras o "Bautizo do Cigarron”,

festa e verbena como escusa para "correr o Entroido".

O Domingo Gordo, dia grande, desfile matinal de comparsas, carrozas e cigarrons, e
pola tarde concentracién de mascaras e bailes ata ben entrada a madrugada. Xa o
Luns de Entroido, "Dia da Farelada", xogos infantis amenizados pola mdusica de
charangas e orquestras. O Martes de Entroido, ultimo dia do gran balbordo
popular, desfile vespertino, mascaras, disfraces e grandes doses de humor
acompafadas de acordes musicais mesmo ata o novo dia. Como epilogo das festas,
o Sdbado de Pifata promdvense actividades ludicas para os usuarios do Centro
Sociocomunitario de Verin e ao dia seguinte, Domingo de Pifiata, realizase unha

comida popular que pecha o ciclo de festas do Entroido na vila.

Como novidade este ano potenciase as actividades destinadas aos mais pequenos
da casa o 28 de febreiro con xogos xigantes, xogos populares e obradoiros de

manualidades.

O Entroido é un evento de prestixio que conxuga unha celebracién relixiosa
ancestral coas actividades ludicas actuais, sendo o concello de Verin a entidade
organizadora. Este concello ven desenvolvendo unha labor de continuidade no

campo da promocién e difusién do turismo.

Quinto.- Os artigos 193.1 b) e 195 h) da Lei 5/1997, do 22 de xullo, de Administracién
local de Galicia establecen que as entidades locais galegas e a Xunta de Galicia
axeitaran a sla actuacién ao principio de colaboracion mediante a subscricién de
convenios. A tal efecto, as partes intervenientes acordan unir os seus esforzos para

acadar o obxectivo sinalado.

Que a través deste convenio, outdrgase ao concello de Lalin unha subvencién
directa en virtude do disposto no artigo 19.4.c) da Lei 9/2007, do 13 de xuiio, de
Subvenciéns de Galicia, polas razdéns de interese publico, social, econémico e
humanitario expostas nos puntos anteriores e que dificulta a sda convocatoria
publica, de conformidade co previsto no artigo 26.2.a) da Lei 9/2007 do 13 de xufio,

de subvencidéns de Galicia.

Que os intereses converxentes das partes asinantes exclien o animo de lucro, e
non poden satisfacerse axeitadamente mediante a celebracién dun contrato dos
contemplados no Texto Refundido da Lei de Contratos do Sector publico, aprobado
por Real Decreto Lexislativo 3/2011, do 14 de novembro, ou doutro instrumento

alleo & natureza estritamente convencional.

En atencion ao exposto, e a fin de dar cumprimento ao preceptuado no artigo 15.2.
da Lei 1/2016, do 18 de xaneiro, de transparencia e bo goberno, estimase xustificado
0 recurso a sinatura do instrumento convencional que se pretende, con exclusion

doutras figuras.

E para que conste, asinase esta memoria, en Santiago de Compostela
O xerente de Turismo de Galicia

Emilio José De la Iglesia Lema

